
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á śrī prapanna navanītam Á Á
padmābhirāmasubhagau paramātmarūpau

nityānubhāvyamahimau nigamāntavēdyau Á
bhaktiprapattisulabhau paratattvarūpau

śrīlōkamātṛcaraṇau śaraṇaṃ prapadyē Á Á 1 Á Á

rēkhārathāṅga sarasīruha śaṅkhacihnau
kṣēmaṅkarau hitatamau tapanīyarūpau Á

sarvārtibhañjanaparau sakalaikavandyau
śrīlōkamātṛcaraṇau śaraṇaṃ prapadyē Á Á 2 Á Á

mānapramēyamitidau manujapyaśīlau
dēdīpyamānaguṇinau tridaśēndrapūjyau Á

vēdāntavēdyavibhavau vihagēndravāhyau
śrīlōkamātṛcaraṇau śaraṇaṃ prapadyē Á Á 3 Á Á

yāñchātipāti phaladau yamināṃ hi bhāvyau
kañjāsanādimahitau kamanīyavēṣau Á

ṣāḍguṇyavigrahayutau śamitāndhakārau
śrīlōkamātṛcaraṇau śaraṇaṃ prapadyē Á Á 4 Á Á

cakrādicihnalalitau sakalāgamādyau
rāmāvatārasamayē ramaṇīyavēṣau Á

kāntāra sañjanitakaṇṭakaśuddhidakṣau
śrīlōkamātṛcaraṇau śaraṇaṃ prapadyē Á Á 5 Á Á



śrī prapanna navanītam

prītiprasanna hṛdayābjamarālabhūtau
nityaprapanna parahaṃsa nivāsapadmau Á

bhaktārtibhañjanavidhau paramāyudhau tau
śrīlōkamātṛcaraṇau śaraṇaṃ prapadyē Á Á 6 Á Á

tiryagbhiratra manujādi gaṇaiśca sēvyau
tīvrādibhinnadaśayā phalabhēdavantau Á

tattvārthadarśakavarau tapanīya varṇau
śrīlōkamātṛcaraṇau śaraṇaṃ prapadyē Á Á 7 Á Á

sanyastayōgisulabhāvamṛtasya sētū
saṃsārasāgara samuttaraṇaika hētū Á

vidhyādidēvapadavīviniyōgasādhū
śrīlōkamātṛcaraṇau śaraṇaṃ prapadyē Á Á 8 Á Á

mānātibhūmivibhavau mahanīyabhōgyau
stōtrapriyau śrutimatāṃ sulabhōditārthau Á

tantrēṣu mantranivahēṣu ca tulyarūpau
śrīlōkamātṛcaraṇau śaraṇaṃ prapadyē Á Á 9 Á Á

prapadana navanītaṃ prāṃśuhastōpanītaṃ
nigamacaramagītaṃ nītimārgānapētam Á

niravadhiguṇajālaṃ śrīvarāhōpahāraṃ
jayatu jayatu nityaṃ prāpya padmāsahāyaḥ Á Á 10 Á Á

Á Á iti śrī prapanna navanītaṃ samāptam Á Á

